
TÍÐINDI

Nógvar broytingar eru 
gjørdar í samfeelagnum 
við tí fyri eyga, at alt skal 
virka betur.

Tað vísir seg bara, at tá 
ið avtornar, so er alt ikki 
so væl gjøgnum hugsað, 
at viðurskiftini í veru­
leikanum gerast betri.

-Vit hava valt at siga, 
at skúlin er fyri øll. Hann 
er inkluderandi og øll 
eru vælkomin. Tað taki 
eg fult undir við, sigur 
Katrin Dahl Jakobsen.

-Trupulleikin er bara 
tann, at tá ið tú velir 

hesa loysnina, so kanst 
tú ikki samstundis hava 
einsnógv børn í flokkun­
um, tí tá ið tú tekur øll 
inn, so krevur tað meira 
av lærarunum – og helst 
eisini av børnunum í 
klassunum, sigur hon.

Hon heldur, at skal 
hendan skráin virka, so 
er neyðugt, at færri børn 
eru í skúlaflokkunum, 
so tað verður møguligt 
at taka sær av teimum 
veikaru næmingunum. 
Tíð

Katrin Dahl Jakobsen 

vísir á, at fyri tey starvs­
fólk, sum arbeiða við 
fólki, er tíð ein avgerandi 
faktor.

-Tað er ikki bert í 
skúlanum hetta er gald­
andi. Í barnaansingini 
hevur hetta eins stóra 
ávirkan og tað sama ger 
seg galdandi fyri tey, 
sum arbeiða við gomlum 
og sjúkum. Vit mugu 
ongantíð gloyma, at tað 
ber ikki til at seta alt 
hetta inn í rokniørk, tí 
tað eru menniskju hesi 
arbeiða við og ongi fólk 

eru eins, sigur hon.
Hon heldur, at tá ið 

vit nú einaferð hava inn­
rættað samfelagið, sum 
vit hava gjørt, at  sam­
felagið átekur sær so 
nógvar av uppgávunum, 
sum fólk sjálvi høvdu 
fyrr, so kunnu vit eisini 
krevja, at hetta verður 
gjørt uppá ein virðiligan 
og góðan hátt.

-Mátin vit gera nú við 
manglandi tíð, gongur 
bæði út yvir tey, sum 
samfelagið hevur átikið 
sær at taka sær av, men 

so sanniliga eisini útyvir 
starvsfólkini, sigur hon.

Hon vísir á, at tað er 
hópur av almennum 
starvsfólki, sum verður 
rakt av strongd.

-Tað er ikki rætt, tí um 
staarvsfólkii ikki trívast, 
so gongur tað sjálvandi 
út yvir tey fólk, sum hesii  
skulu taka sær av, sigur 
Katrin Dahl Jakobsen.

Føroyska samfelagið 
hevur verið í menniing 
seinastu árini og vit hava 
fólkavøkstur.

Tað krevur sjálvandi, 
at samfelagið verður 
skipað væl, men tað er 
ongin sum sigur, at tað 
er neyðugt at alt verður 
gjørt eftir danskari fyri­
mynd.

Flestu okkara fólk í 
miðfyrisitingini hava 
útbúgvingar úr útlond­
um og serliga Danmark 
og tað sama ger seg gald­
andi fyri onnur embætis­
fólk.

Uttan at taka nakað 
frá donsku útbúgving­
unum, so ávirkar hetta 
í stóran mun, hvussu 
vit skipa føroyska sam­
felagið.

-Eg haldi, at vit ofta 
fara ov langt. Tað eru 
nógv mál, sum kunnu 
loysast uppá aðrar mátar 
enn mátar tey hava 
brúkt í Danmark, sigur 
Katrin Dahl Jakobsen.

Hon vísir á, at vit eru 
bert ein 100 partur av 
teimum fólkunum, sum 
eru í Danmark og tí ber 
til at fremja smidligari 

loysnir enn tær, sum 
danir brúka.

-Vit eru so fá og búgva 
so tætt, at vit síggjast 
ofta fleiri ferðir um viku­
na í øðrum enn formlig­
um samanhangi, so vit 
eiga at kunna finna betri 
loysnir enn at senda mál 
frá nevnd til nevnd, held­
ur hon.

Skattaborgarans 
pengar
-Sum politikkarar eiga 
vit alla tíðina at minn­
ast til, at tað eru skatt­
aborgarans pengar vit 
arbeiða við. Tí mugu 
vit alla tíðina tryggja 
okkum, at hvør króna 
verður brúkt so skila­
gott sum møguligt. Vit 
mugu og skulu hava sum 
mest fyri hvørja einsta 
krónu, vit brúka av 
skattaborgarans peng­
um, sigur Katrin Dahl 
Jakobsen.

Katrin Dahl Jakobsen 
hevur sitið á tingi fyri 
Javnaðarflokkin í fleiri 
ár, men hevur hug at 
taka eitt tørn afturat, 
nú hon hevur verið 
uttanfyri tinggáttina í 

átta ár eftir egnum ynski.
-Eg brenni fyri 

politikki og tað er tí 
politikki, sum Javnaðar­
flokkurin stendur fyri. Tí 
haldi eg framvegis, at eg 
havi nakað at geva, sum 
gagnar samfelagnum og 
flokkinum.

Hon sigur annars, 
at hon heldur at for­
maður floksins, Aksel V. 
Johannesen, løgmaður, 
hevur gjørt eitt megnar­
arbeiði hesa tíðina hann 
hevur staðið á odda fyri 
samgonguni millum 
Javnaðarflokkin, Tjóð­
veldi og Framsókn.

-Hann hevur fingið 
loyst trupul mál, um­
framt at hann hevur um­
boðað Føroyar á besta 
hátt hesi árini, sigur 
Katrin Dahl Jakobsen.

Tíð manglar til næstan
alt í okkara samfelag

Ongin grund til at gera 
okkara samfelag so fløkt

Nógvar broytingar eru gjørdar í samfelagnum, men ofta manglar 
okkum tíð og arbeiðsorku at fáa tað at virka

Katrin Dahl Jakobsen, valevni hjá Javnaðarflokkinum, heldur ikki 
tað er neyðugt at skipa føroyska samfelagið so fløkjasligt

Katrin Dahl Jakobsen
68 ár
Lærari
Vald á ting í 1998 til 2004
Varamaður frá 2004 til 2008
Vald á ting 2008 til 2011. Stillaði ikki 
uppaftur til valið í 2011
Hevur verið forkvinna í vinnunevndini 
hjá Løgtinginum
Hon hevur eisini sitið í Tórshavnar býráð

broyttar aftur í skundi. 
Tað kann verða, at tær 
verða reguleraðar eitt 
sindur, men sjálvar beina­
grindirnar í lógunum eru 
tær somu í mong ár.

-Tí er tað vegurin fram, 
at vit gera semjur. Eg veit 
væl, at tá fáa ikki øll alt 
sítt ígjøgnum, men tað fer 
so at siga altíð at vera ein 
fyrimunur fyri borgaran 
og fyri samfelagið, sigur 
Katrin Dahl Jakobsen.


